
ഹാന്‍വീവ്-ഹാന്‍ടെക്സ് പുനസംഘടന

ചോദ്യം ഉത്തരം

ശ്രീ എം രാജഗോപാലൻ
ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ) ഹാന്‍വീവ് - ഹാന്‍ടെക്സ് എന്നിവ
പുനസംഘടിപ്പിക്കുന്നതിന്റെ ഭാഗമായി ഇവയുടെ
വിപണന ശൃംഖല വര്‍ദ്ധിപ്പിക്കാന്‍ എന്തൊക്കെ
പുതിയ സംരംഭങ്ങളാണ് നടപ്പാക്കിയതെന്ന്
വ്യക്തമാക്കാമോ?

(എ) ഹാന്‍വീവിന്റെ വിപണന ശൃംഖല വര്‍ദ്ധിപ്പിക്കുന്നതിന്റെ
ഭാഗമായി ചുവടെ ചേര്‍ക്കുന്ന കാര്യങ്ങള്‍ ചെയ്തു
വരുന്നു.

മൂല്യവര്‍ദ്ധിത ഉത്പന്നങ്ങള്‍ ഉല്പാദിപ്പിക്കുന്നതിന്റെ

ഭാഗമായി proud – e എന്ന പേരില്‍ ഗിഫ്റ്റ് ബോക്സ്
വിപണിയില്‍ ഇറക്കിയിരുന്നു. ഉപഭോക്താക്കളെ

ആകര്‍ഷിക്കുന്നതിന്റെ ഭാഗമായി ഉത്പന്നങ്ങള്‍ക്ക്
ആകര്‍ഷകമായ പാക്കിംഗ് സംവിധാനം നടപ്പിലാക്കി.
കൂടാതെ റെഡിമെയ്ഡ് ഷര്‍ട്ടുകളും, കുഞ്ഞുടുപ്പുകളും,
ഷര്‍ട്ടിംഗ്/സ്യൂട്ടിംഗ് എന്നിവ ഉള്‍പ്പെടുത്തി പുതിയ
കോംബോ പായ്ക്കും ചുരിദാറും നിര്‍മ്മിച്ച് വിപണനം
ആരംഭിച്ചു. വില്പന വര്‍ദ്ധിപ്പിക്കുന്നതിനായി

സ്ഥാപനങ്ങള്‍ കേന്ദ്രീകരിച്ചുള്ള വിപണന

പ്രവര്‍ത്തനങ്ങള്‍ ഊര്‍ജ്ജിതമാക്കി. പുതിയ വിപണന
തന്ത്രത്തിന്റെ ഭാഗമായി സാമൂഹിക മാധ്യമങ്ങള്‍
മുഖേന പരസ്യം നല്‍കി വില്പന വര്‍ദ്ധിപ്പിക്കുന്നതിന്റെ
നടപടിക്രമങ്ങള്‍ ആരംഭിച്ചിട്ടുണ്ട്. കോര്‍പ്പറേഷന്റെ
കീഴിലുള്ള ഷോറൂമുകള്‍ നവീകരിക്കുന്നതിനായി

നടപടികള്‍ സ്വീകരിച്ചു വരുന്നു. പൊതുമേഖലാ

സഹകരണ സ്ഥാപനങ്ങളുമായി കൈകോര്‍ത്ത്

ഉല്‍പ്പന്നങ്ങള്‍ പരസ്പരം കൈമാറി വിപണനം

ചെയ്യുന്നതിനുള്ള നടപടികള്‍ ഹാന്‍വീവ്

കൈക്കൊണ്ടിട്ടുണ്ട്. ഹാന്‍വീവിന്റെ ഉല്‍പന്നങ്ങള്‍

ഓണ്‍ലൈനായി വിപണനം ചെയ്യുന്നതിനായി

കോര്‍പ്പറേഷന്റെ വെബ് സൈറ്റായ

www.hanveev.com ലൂടെ കൈത്തറി ഉല്‍പ്പന്നങ്ങള്‍
ലഭ്യമാക്കുന്നതിനുള്ള സംവിധാനം ആരംഭിച്ചിട്ടുണ്ട്.
കൂടാതെ സംസ്ഥാന സര്‍ക്കാരിന്റെ ഓണ്‍ലൈന്‍
മാര്‍ക്കറ്റിംഗ് സംവിധാനമായ കെ- ഷോപ്പിയിലൂടെ
ഹാന്‍വീവ് ഉല്‍പ്പന്നങ്ങള്‍ ഉപഭോക്താക്കള്‍ക്ക്

ഓണ്‍ലൈനായി ഓര്‍ഡര്‍ ചെയ്യുന്നതിനുള്ള

സംവിധാനവും ലഭ്യമാണ്.

ഹാന്റക്സിന്റെ വിപണന ശൃംഖല വിപുലീകരിക്കുന്നതിന്
കേരളത്തിലുടനീളമുള്ള 72 ഷോറൂമുകള്‍ക്കു പുറമേ
പ്രളയം കോവിഡ് എന്നിവയെ തുടര്‍ന്ന് അടച്ചു പൂട്ടിയ
കോഴഞ്ചേരിയിലുള്ള വില്‍പ്പനശാല നവീകരിച്ച്

പ്രവര്‍ത്തനം ആരംഭിച്ചിട്ടുണ്ട്. കൂടാതെ ഓണ്‍ലൈന്‍
മാര്‍ക്കറ്റിംഗ് വിപുലപ്പെടുത്തുന്നതിന് e-commerce
platform വഴിയും സംസ്ഥാന സര്‍ക്കാരിന്റെ k-
shoppe വഴിയും ഉത്പന്നങ്ങള്‍ വിപണനം

നടത്തുന്നതിന് സജ്ജമാക്കിയിട്ടുണ്ട്. കൈത്തറി

മേഖലയിലെ ഉത്പന്നങ്ങള്‍ക്ക് പുറമേ കൈത്തറി

ഉത്പന്നങ്ങള്‍ ഉപയോഗിച്ച് മൂല്യ വര്‍ദ്ധിത

ഉത്പന്നങ്ങളായ ലിനന്‍ മുണ്ട്, കമാന്‍ഡോ ഷര്‍ട്ടുകള്‍,
ലേഡീസ് കുര്‍ത്തികള്‍, കുട്ടികള്‍ക്കായുള്ള വസ്ത്രങ്ങള്‍
തുടങ്ങിയവയും വിപണിയില്‍ ഇറക്കിയിട്ടുണ്ട്

സെക്ഷൻ ഓഫീസർ

